
GOUVÈNÈ CUOMO ANONSE NOUVO PIBLISITE POU ENFÒME NOUYÒKÈ YO SOU 
SÈVIS TRETMAN AK SIPÒ KI DISPONIB POU KONBAT ADIKSYON 

 
Nouvo Anons Sèvis Piblik (public service announcement, PSA) nan Radyo ak Plis 

Tan sou Antèn Televizyon pou PSA yo pral Ogmante Sansibilizasyon sou Resous ki 
disponib pou Kominote atravè tout Eta a yo 

 
Tande Piblisite Radyo yo Isit la, Gade Piblisite Enprime yo Isit la, Gade PSA yo Isit la 
 
 
Jodi a, Gouvènè Andrew M. Cuomo te anonse plizyè nouvo piblisite pou sipòte kanpay 
#CombatAddiction (#KonbatAdiksyon) atravè tout eta pou enfòme Nouyòkè yo sou 
sèvis tretman ak sipò epi ankouraje yo pou yo patisipe nan lit kont maladi adiksyon sa 
a. Anpil nouvo anons sèvis piblik an anglè ak an espanyòl, ansanm ak plizyè piblisite 
dijital ak anons enprime, pral kòmanse difize jodi a pou ogmante sansibilizasyon sou 
adiksyon. Nouvo piblisite yo, anons PSA nan Radyo yo ak plis tan sou antèn televizyon 
pou PSA yo ap konplemante efò kanpay #CombatAddiction an, ki te lanse pou 
lapremyè fwa nan mwa oktòb la. 
 
Gouvènè Cuomo te di: “Ou ka santi batay New York ap fè kont adiksyon an nan tout 
kwen eta a epi administrasyon sa a pran angajman pou sipòte kominote yo pandan nou 
mete tèt ansanm pou nou mete fen a lit kont maladi sa a. Kanpay sa a pèmèt Nouyòkè 
yo konnen gen èd disponib epi tout moun ka fè yon diferans, pandan n ap travay 
ansanm pou nou sove epi konstwi yon New York ki pi an sante pou tout moun.” 
 
Piblisite yo pral difize jiska 16 Janvye 2017 epi y ap mete aksan sou pouvwa kominote 
yo genyen pou yo mete tèt ansanm pou konbat adiksyon atravè eslogan “Tout moun 
bezwen mete men. Ann mete tèt ansanm pou #CombatAdiction” (“It’s going to take all 
of us. Let’s come together to #CombatAddiction”). Anons sèvis piblik #CombatAddiction 
PSA yo pral teledifize sou estasyon televizyon yo, nan kèk sinema yo chwazi, sou 
platfòm rezo sosyal yo, ak sou estasyon radyo ak sèvis difizyon mizik dijital yo kòmanse 
apati de jodi a. Kanpay la ap gen ladan l tou miray nan Bronx ak Manhattan, postè 
anndan bis yo nan Albany, Syracuse, Rochester ak Buffalo, ak postè ki gen limyè nan 
estasyon Amtrak Albany an. 
 
Gouvènè Adjwen Kathy Hochul, Koprezidan Inite Operasyonèl Gouvènè a pou 
Konbat adiksyon ewoyin ak opyoyid la, te di: “Nouvo kanpay PSA a pral ogmante 
sansibilizasyon epi ankouraje Nouyòkè yo ka patisipe nan solisyon pou reponn a 
pwoblèm adiksyon ki patikilyèman atan paske sezon fèt fen dane a ka yon moman difisil 
pou moun k ap lite kont abi sibstans. Nenpòt moun ka soufri adiksyon, men lè nou mete 
tèt ansanm epi pou lite kont epidemi sa a nou tout ka jwe yon wòl nan sove lavi moun. 

https://soundcloud.com/user-232269138/combat-addiction-campaign-radio-ad-english
https://oasas.ny.gov/CombatAddiction/documents/Website%20Brad_8.5x14_OASAS.pdf
https://www.youtube.com/watch?v=qYQxz5F8m80&index=1&list=PLNIxVjyAHXCM7Wp1wqxiTXOb71kafYWFz
https://www.governor.ny.gov/news/governor-cuomo-announces-launch-statewide-campaign-raise-awareness-addiction


Mwen espere nouvo PSA yo enspire moun, fanmi ak kominote yo pou yo pwofite de 
sipò ki disponib atravè founisè tretman pou adiksyon atravè tout eta yo.” 
 
Epi tou, kanpay la pwomouvwa mesaj adiksyon se yon maladi yo ka trete epi 
rekiperasyon posib lè gen sipò disponib. Anons piblisitè yo ap mennen chak moun sou 
paj sitwèb #KonbatAdiksyon an (#CombatAddiction), ki gen ladan l seksyon 
enfòmasyon pou moun, fanmi, doktè, fòs lapolis, edikatè, ak òganizasyon kominotè yo. 
Kanpay la eksprime tèm espwa ak rezistans atravè pataj istwa vrè Nouyòkè ki ap viv 
pandan yo sou chemen rekiperasyon pou soti nan adiksyon. 
 
Komisè Biwo Alkolis ak Abi Sibstans Eta New York la (New York State Office of 
Alcoholism and Substance Abuse), Ariene González-Sánchez, te di: “Nouvèl faz 
kanpay #CombatAddiction sa a kontinye efò nou ap fè pou ankouraje kolaborasyon ant 
kominote yo epi edike popilasyon an sou anpil resous ki disponib pou ede yo jwenn 
aksè a sèvis yo. Nou espere avèk zouti sa yo plis Nouyòkè yo ka jwenn aksè a sèvis yo 
epi sipòte yo nan chemen rekiperasyon yo.” 
 
Nouyòkè yo ki gen difikilte avèk yon adiksyon, oswa yon pwòch ki gen difikilte, ka jwenn 
èd ak lespwa lè yo rele liy telefòn gratis Eta, HOPEline 24 èdtan, 7 jou pa semèn nan 1-
877-8-HOPENY (1-877-846-7369) oswa lè ou voye tèks HOPENY (Kòd Kout 467369). 
Trètman pou adiksyon ki disponib yo gen ladan yo swen pou kriz/dezentoksikasyon, 
swen malad ki etène yo, rezidans kominotè yo, oswa swen konsiltasyon ekstèn yo 
kapab jwenn lè y ap itilize Panèl Disponibilite Trètman OASAS NYS la (NYS OASAS 
Treatment Availability Dashboard) nan FindAddictionTreatment.ny.gov oswa atravè paj 
Aksè Trètman (Access Treatment page) sou sitwèb OASAS NYS la. 
 
Vizite sitwèb #CombatAddiction an nan oasas.ny.gov/CombatAddiction pou w jwenn 
plis enfòmasyon sou fason ou ka ede òganizasyon #CombatAddiction an nan kominote 
w la. Vizite sit entènèt www.combatheroin.ny.gov pou ka jwenn plis enfòmasyon sou 
kijan pou abòde pwoblèm ewoyin ak abi preskripsyon opyoyid, sa enkli tou yon Twouso 
Zouti Tab Kwizin (Kitchen Table Tool Kit) pou ede kòmanse konvèsasyon an sou siy 
avètisman adiksyon ak ki kote pou’w jwenn èd. Pou w jwenn zouti pou itilize pou ka pale 
avèk yon jèn moun sou prevansyon itilizasyon alkòl oswa itilizasyon dwòg, vizite sitwèb 
Talk2Prevent Eta. 

### 
 
 
 
 
 
 

 W ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418 

https://www.oasas.ny.gov/CombatAddiction/index.cfm
https://findaddictiontreatment.ny.gov/
https://www.oasas.ny.gov/treatment/index.cfm
https://www.oasas.ny.gov/treatment/index.cfm
https://www.oasas.ny.gov/index.cfm
http://oasas.ny.gov/CombatAddiction/
http://www.combatheroin.ny.gov/
http://talk2prevent.ny.gov/toolkit/conversation-starters
http://talk2prevent.ny.gov/toolkit/conversation-starters
http://www.governor.ny.gov/
mailto:press.office@exec.ny.gov

